m

Health

ENFOMASYON SOU TIBEKILOZ

Enfomasyon sou Tibekiloz

Kisa tibekiloz la ye epi kijan | gaye?
Tibékiloz (TB) se yon maladi ki grav. Se bakteri k bay li. Li pase de moun an
moun nan l& a epi anjeneral li afekte poumon yo. L& yon moun ki gen TB touse,

eténye, oubyen pale, li lage jém TB nan 1& a. Lot moun ka respire jém yo, epi
konsa gen nan yo ki vin malad tou.

Anjeneral, yon senp kontak ou pran ak yon moun ki gen TB (nan tren oubyen
nan otobis) pa ka & ou vin gen tib&kiloz. Ou pa ka pran 1 si ou bay yon moun
lanmen, si ou manje nan menm bagay ak li, oubyen si ou gen relasyon seksyel
ave l.

Ou ka gen TB si ou f& anpil tan bo kote yon moun ki genyen 1 — pa egzanp, st
ou rete pandan lontan oybyen si ou travay avék yon moun ki gen TB.

Majorite moun pa menm konnen yo gen TB jiskaske yo vin malad. Se pou tét
sa fok moun ki gen anpil chans pou yo pran TB yo f& tés la (gade paj 5). Bon
jan swen ak tretman kapab anpeche Tibékiloz rantre sou yon moun, epi li
ka geri 1 tou.

Kijan ko a goumen ak TB
Anjeneral, moun vin gen jém TB a andedan ko yo si yo pase anpil tan bo kote
yon moun ki gen TB. Jouk la toujou, ko a ka goumen ak jém vo.

Jem TB ki nan domi

Majorite moun k ap respire j&m TB yo pa vin malad. Si sistém defans ko moun
nan anféom, li monte yon mi toutotou jém yo pou yo pa ka kontinye vale teren
pou yo atake ko a. Yo rele mi sa yo tibékil (tubercles) — se la non tibékiloz la
soti. Lé jém yo fémen andedan tibékil yo, yo ralanti epi yo pa ka aktif, se kom
si yo nan domi. Se sa yo rele TB ki nan domi a.

Toutotan sistém defans yo anfom, moun ki gen TB k ap domi a pa santi yo
malad, epi yo pa ka gaye jém TB yo. Men si sistém defans la vin febli, moun ki
gen TB k ap domi a ka vin malad. Jém TB yo reveye epi yo kdmanse gaye. Se
pou tét sa ke gen anpil moun ki gen TB k ap domi a ki pran medikaman pou
tiye jém vyo.

i |
TB afékte apepré 9 milyon moun sou late chak ane, epi li tiye apepre 2 mily-

on. Nan Vil Nouyok la, 2 sou chak 3 ka moun ki genyen | te fét nan yon peyi
ki gen anpil ka tankou Lachin, Dominikani, Ekwate, Giyann, Ayiti, Ondiras,

Ozend, Meksik, Pakistan, Pewou, Filipin, Lakore di Sid ak tout Lafrik.




Siou gen TB ki nan domi a, dokté ou la ka di ou si ou bezwen pran
medikaman. Gade paj 7 si ou bezwen plis enfomasyon sou medikaman
TB yo.

TB ki aktif la

Lé& yon moun pa ka goumen kont jém TB yo anko, li vin malad. Jém yo
miltipliye epi yo sakaje ko a. Se sa yo rele TB ki aktif la. Moun ki gen TB ki
aktif la gen sentom sa yo:

* Yo touse pandan plis plase 3 semenn * Yo megri
* Yo swe anpil pandan lanwit * Yo gen latyév
* Yo santi yo fatige touttan * Yo santi yo frét

* Yo pa gen apeti

Moun ki gen TB ki aktif la oblije pran medikaman pou tiye jém yo epi pou
evite pou poumon yo ak 1ot pati nan ko yo, tankou sévo, kolonn veétebral, ak
ren yo pa domaje. Si moun ki gen TB ki aktif la pa pran medikaman, yo ka
enfekte 1ot moun. Yo ka gaye maladi a lé yo pale, touse, oubyen eténye.

Pou yo ka geri epi pou yo anpeche 16t moun pran jém TB yo, 6k moun ki gen
TB ki aktif la pran medikaman. Sinon, yo pap geri. Yo ka tou mouri.

Kisa pou m fé si m te fe anpil tan bo kote yon moun ki gen TB ki aktif la?

Mande dokte ou la oubyen klinik kote ou konn ale a pou yo fé yon tes TB
pou ou.

Pafwa gen moun ki pa janm konnen si to yo te gen kontak ak TB ki aktif la
jiskase Depatman Lasante di yo sa. Si sa ta rive ou, ou pa bezwen fatige lespri
ou. Depatman Lasante ap esplike ou kijan pou ou al fe tes la. Ou gen dwa al
we dokte pa ou la oubyen ale nan yon Sant Pwatrin ki bay sevis gratis.




TB ki nan domi an

Jém TB ki nan ko a antou-
we ak yon mi (y ap domi)

Moun nan pa ka bay lot
moun jem TB yo

Leplisouvan rezilta tes TB
yo pozitif

Leplisouvan radyografi
lestomak moun nan nomal

Pafwa, fok TB a trete pou li
pa vin aktif

Anjeneral tretman an fet
ak yon sel medikaman pou
moun nan pran pandan 4 a
9 mwa

TB ki aktif la

Tout jém TB yo aktif epiy
ap miltipliye

Moun nan ka bay 16t moun
jem TB yo

Nomalman, moun nan
santi | malad

Rezilta tés pou TB a
soti pozitif

Radyografi lestomak
moun nan montre ke
poumon yo domaje

FOk moun nan pran
medikaman pou | geri epi
pou | pa enfékte 10t moun

Anjeneral, tretman an féet
ak 3 oubyen 4 medikaman
pou Mmoun nan pran
pandan 4 a 9 mwa




Pou medikaman TB a ka mache, fok moun nan pran 1 pandan plizyé mwa.
Moun ki gen TB ki aktif la santi yo pi byen 1& yo kdmanse pran medikaman an
— anjeneral, sentdm yo disparét plopplop. Men TB a ka tounen, si yon moun
pa pran medikaman yo pandan ase lontan. Lé sa a, jém TB yo ka vin pi fo epi
yo vin pi difisil pou detwi.

Siou gen TB ki aktif la, dokté ou la ap di ou ki medikaman ou bezwen, epi
pandan konbyen tan pou ou pran l. Fok ou pran medikaman yo jiskaske ou
fin geri nét - ndmalman pandan 4 a 9 mwa. Se dokte a selman ki ka di ou kile
ou gen dwa sispann pran medikaman yo. Gade paj 8 pou ou ka jwenn plis
enfdmasyon sou medimaman pou TB yo.

Yon enfimyé k ap travay nan Depatman
Lasante te rele m. Li di m konsa, gen yon
moun ki chita bo kote m nan travay la ki
gen tibekiloz ki aktif la. Ké m sote anpil,
men fi a di, "Ou pa bezwen enkyete ou -
menm si jém TB yo nan ko ou, ou ka pran
medikaman an epi ou pa janm malad...
al fé tés la epi apati dela n ap gade sa
nou pral fe.”

M pa gen asirans maladi, men li di

Sant ki Okipe Pwatrin moun yo fé tés

la gratis. Anmenmtan, m tou pwofite fé
yon tes HIV gratis tou. Toulede rezilta yo

te negatif. Epi m pa peye senk kob pou
sa!l Mwen byen kontan m te ale pou m
konnen sa k pase.




Enfomasyon sou Tes yo

Ki moun ki ta sipoze fe tés la
Gen moun ki gen plis chans pou yo pran TB pase 1ot. Se moun sa yo ki sipoze

& tés la.

Moun ki fe anpil tan bo kote moun ki gen TB ki aktif la
° Fanmi, zanmi, ak moun ki travay avék moun ki gen TB ki aktif la
* Moun ki f&k rantre Ozetazini sdt nan 1ot peyi kote tibékiloz la kouran
(gade paj 1)
* Moun ki f&k sot pase plis pase yon mwa nan yon peyi kote tibékiloz
la kouran
* Moun ki travay oubyen ki te enténe, ki te nan prizon, ki te rete nan azil

pou moun ki pa gen kay oubyen nan sant pou granmoun

Moun ki gen kondisyon medikal ki espesyal

* Moun ki gen yon sistém defans ki f&b, sitou sa k gen HIV, oubyen timoun
ki toupiti

° Moun ki gen dyabét, sa k gen pwoblém nan ren, kek nan kanse yo,
oubyen ki gen 1ot pwoblém medikal

* Moun k ap pike tét yo pou yo ka pran dwog

* Moun ki te resevwa dgann yon 1ot moun

* Moun k ap pran medikaman ki fé sistém defans yo vin féb, tankou
chimyoterapi pou kansé, estewoyid, oubyen "TNF alpha blockers”

* Moun ki te f& yon radyogratfi ki montre ke yo te gen TB lontan

Eske m ta sipoze fé tés la menm si m te pran vaksen BCG a?

Moun ki gen plis chans pou yo pran TB yo (gade nan lis ki anle a) ta sipoze fe
tés la menm si yo te pran vaksen BCG a |& yo te timoun, paske anjeneral li pa
pwoteje granmoun.

Eske tes TB yo fé sou po m nan ap toujou pozitif si m te pran vaksen BCG a?

Non. Anjeneral tes TB ki fet sou po a toujou negatif apre 1 lane depi moun nan te
pran vaksen BCG a. Si rezilta tés TB a pozitif, ou ka gen jém TB yo nan ko ou, ke
ou te pran vaksen an ou pa.




Gen 2 kalite tés pou TB

Gen 2 kalite t&s pou TB — yon tés yo & sou po k& moun nan epi yon tés san tou néf.
Dokte ou la ap pale aveék ou de tés yo epi la f& ou konnen kilés nan yo ki pi bon pou ou.

Tessoupoa

Le ou fé tés sou po a, dokte a oubyen yon 1ot moun
nan klinik la ap sévi avek yon ti zegwi pou 1 lage
dezoutwa gout anba po ou. Y ap mande ou pou ou
retounen apre dezoutwa jou. Lé sa a, dokté a pral
gade kote | te lage likid la nan po a epi y ap ba ou
rezilta yo.

Teés san an

L& ou f& tés san an, dokté a pran yon ti gout san ou. L.
ap voye san sa a nan yon laboratwa pou teste 1 pou TB.
Dokte a ap ba ou rezilta a nan dezoutwa jou.

Kisa rezilta tes TB yo vie di

Rezilta negatif

Nomalman, yon rezilta negatif vle di ou pa gen jém
TB andedan ké ou. Pafwa, tés la konn pa mache

si jém TB a f&k rantre nan ko ou oubyen si sistém
defans ou f&b (pa egzanp, si ou gen HIV). Nan ka sa
a, ou ka bezwen fé radyograti lestomak ou. Dokté ou
la ap sévi ak rezilta t&s sa yo kom yon pati nan yon
egzamen medikal total pou li ka weé si ou gen jém TB
andedan ko ou.

Rezilta positif

Nomalman, yon rezilta pozitif vle di ou gen jém TB
andedan ko ou. Men sa pa vle di ou gen TB ki aktif
la (gade paj 2). Dokté ou la pral fé& 1ot tés, tankou
radyogratfi lestomak ou oubyen 1 pral etidye krache
ou (yon tés pou etidye rim ki soti nan poumon ou),
pou 1l weé si ou gen TB ki aktif la.




Enfomasyon sou Tretman an

Medikaman pou TB k ap domi an

Se pa tout moun ki gen TB k ap domi a ki bezwen pran medikaman. Moun

ki gen TB k ap domi an ki ta gen plis chans pou yo ta vin malad yo pran
medikaman pou tiye jém TB yo epi pou anpeche yo vin aktif. Se moun tankou:

Moun ki te gen TB k ap domi an pandan yon ti kras tan séelman
* Moun rezilta tés TB yo soti nan negatif al tonbe nan pozitif tou denyéman
(pandan dezan ki sdt pase yo)
* Moun ki sot pase anpil tan avek yon moun ki gen TB ki aktif la
° Moun ki f&k rantre Ozetazini soti nan yon peyi kote TB a kouran

(gade paj 1)

Moun ki gen TB ki nan domi an ansanm ak kék kondisyon medikal ki espesyal
* Moun ki gen yon sistém defans ki feb, sitou sa k enfekte ak HIV yo,
oubyen timoun piti
° Moun ki gen dyabét, sa k gen pwoblém nan ren, sa k gen kék kanse,
oubyen ki gen 1ot pwoblém medikal
* Moun k ap pike tét yo pou yo ka pran dwog
* Moun ki te resevwa dgann yon 16t moun
* Moun k ap pran medikaman ki fé sistém defans yo vin féb, tankou
chimyoterapi pou kanse, estewoyid, oubyen “TNF alpha blockers”
* Moun ki te f& yon radyogratfi ki montre ke yo te gen TB lontan
Dokté a ap rekdomande yon tretman ki bon pou ou, ki baze sou sa sante ou
bezwen ansanm avek yon egzamen medikal konplé. Nomalman yo trete TB ki
nan domi an aveék yon sél medikaman moun nan pran pandan 4 a 9 mwa.

Eske ou konnen si ou gen HIV? Se yon repons tout moun ta sipoze konnen! Paske
HIV fé sistém defans ko ou vin féb, li vin pi fasil pou ou pran TB a. Al fé yon tés HIV.
Li enpotan pou sante ou.

Gen anpil kote sou late kote TB se premye fakte k ap tiye moun ki gen HIV. Si yon
moun ki gen HIV vin gen TB, de maladi sa yo kapab met ansamn pou fé moun nan
malad anpil pi vit. Medikaman k genyen jodi a kapab anpeche TB rantre sou ou epi

yo ka geri ou si ou gen TB. Sa se yon bon jan nouvel pou moun ki gen HIV.

Si ou gen HIV ansamn ak TB, bon swen medikal ak tretman ka pwoteje sante ou.




Pran medikaman ou a
menm |é a chak jou.

Sevi avek yon kalandriye
— chak jou lé ou fin pran
medikaman an make |.

Mete yon mont ki gen
alam ladan I. Mete | yon
jan pou | sonnen depi le a
rive pou ou pran medika-

Sevi avek ti bwat espe-
syal ki bon pou ou mete

Kite medikaman ou yo yon
sél kote pou ou ka toujou
jwenn yo.

Ekri yon ti not pou fé ou
sonje — mete | sou glas ki
nan twalet la oubyen sou
frijide a.

Mande yon fanmi ou oubyen
yon zanmi pou yo f& ou sonje
pran medikaman ou.

Anrejistre nan pwogram
terapi direk la.

medikaman yo pou 7
jou — plen | yon fwa pa
seménn.

Pran medikaman pou TB ki aktif la

Moun ki gen TB ki aktif la oblije pran medikaman pou yo ka geri epi pou yo
anpeche 16t moun pran jém TB yo. Menm si TB difisil pou yon moun elimine
nét ale, maladi a ka geri ak bon swen epi bon medikaman. Anjeneral, TB ki
aktif la trete ak 3 oubyen 4 medikaman moun nan ka pran pandan 4 a 9 mwa.

L& ou fék komanse ap pran medikaman ou, ou ka bay 16t moun jém TB a
toujou. Men apre k&k seménn, ou p ap ka kontinye ap gaye jém yo anko.
Dokté ou la gen pou 1 di ou kijan pou ou pwoteje zanmi ak fanmi ou (gade paj
10). Depi ou pa ka bay 1ot moun maladi a anko, ou ka rete lakay ou, ou ka al
travay oubyen lekdl pandan w ap swiv tretman an.

Li ka difisil anpil pou ou sonje pran medikaman pou TB a chak jou. Nou

ka ede ou gras a yon yon pwogram espesyal ki rele Terapi Dirék (directly
observed therapy DOT). Nan pwogram DOT a (gade paj 9), gen yon moun ki
nan klinik la k ap veye pou ou toujou pran medikaman pou TB a chak jou. Se
yon bon jan pou ou ka toujou sonje pran medikaman ou, epi li gratis! Kisa®?
Medikaman pou TB gratis!




Lot efe medikaman pou TB a ka genyen

Medikaman pou TB ki genyen jodi a pa danjre ditou epi yo mache byen

— majorite moun pran yo san pwoblém. Men gen moun ki konn santi efé
segondé medikaman sa yo kanmenm. Tankou tout medikaman, medikaman
pou TB yo afekte chak moun yon jan diferan.

Si ou oblije pran medikaman pou TB a, dokté ou la ap di ou ki 1ot efé ou ka
santi tou. Fok ou di dokte a si w ap pran 16t medikaman. Pa bliye rele klinik la
san pédi tan si ou gen pwoblém pandan ou ap pran medikaman pou TB yo.

Kijan pou ou pran medikaman pou TB a regilyeman

Li enpotan anpil pou ou pran medikaman pou TB a jan dokté a di a, epi
jiskaske dokté a di ou ke ou te mét sispann. Pa janm sispann pran medikaman
an menm 1é ou kdmanse santi ou ou anfom! Si ou rate dezoutwa jou oubyen
si ou sispann pran medikaman an anvan ou gen dwa fé 1, jém TB yo ka vin pi
6. Epi konsa, ou gen dwa oblije pran plis medikaman pandan plis tan.

Mande pou pwogram Terapi Direk la (Directly Observed Therapy)
Lavi a pa toujou fasil — sitou nan Nouyok Sitil Pafwa 1i difisil pou ou toujou
sonje pran medikaman pou TB a.

Pwogram Terapi Dirék 1a, ki rele DOT tou, ede ou pou ou toujou pran 1 atan.
L& ou byen gade, tout moun ki gen TB ki aktif la ta sipoze patisipe nan DOT.

‘i‘ Sa k pase si m ta bliye pran medikaman an oubyen si m sispann pran | two boné?

Ko a bezwen anpil tan pou | elimine jem TB a. Pou ou ka geri vreman, fok ou
pran tout medikaman yo korekteman pandan 4 a 9 mwa.

Si ou rate yon doz oubyen si ou sispann pran medikaman an two bong, jem
TB yo ka kenbe tét ak medikaman yo. Jém TB ki rezistan sa yo ka enfekte |0t

moun tou.

TB ki reziste kont medikaman an difisil pou trete anpil — li ka pran pi plis tan
pou konbat yo (jiska 24 mwa). Jém sa yo fose ou pran medikaman ki gen pi plis
efe negatif.

Pran tout medikaman ou yo jan dokté a di a jiskaske tretman an fini nét pou ou
ka anpeche jém TB yo reziste. Dokte ou la kapab fe ou konnen kile ou geri epi
kile ou met sisprann pran medikaman an.




Leé ou fin rantre nan pwogram nan, w ap
rankontre avék yon moun ki travay nan klinik

la pou ou ka pran medikaman an. Moun sa a,
ansanm ak dokté ou la, ap konfime si medikaman
an bon pou ou, epi si ou santi ou pi byen. Sa k pi
enpotan an sé ke moun nan pral rankontre avek
ou kote ki bon pou ou a san 1ot moun pa konnen:

* Nan nenpot Sant pou Pwatrin ki nan
Nouyok Siti yo

* Lakay ou
* Nan travay ou

* Nan kek klinik lopital yo

DOT se yon jan ki garanti pou sante ou amelyore
Ou ka rantre nan pwogram nan nenpodt kile.

Mande dokté ou la oubyen youn nan anplwaye
nan klinik la pou | pale ou de DOT.

Li fé | pi fasil pou ou pran medi-
kaman yo

Majorite moun ki nan pwogram
DOT a pran medikaman yo 2
oubyen 3 fwa pa seménn sél-
man (olye de chak jou)

Li ede ou geri pi vit ke posib
Li fasil, li fet osekre, li gratis

Epi gen lot sévis sa yo ki gratis
ladan I:

Medikaman pou TB gratis

Li ede ou jwenn mwayen
pou ou ale epi tounen nan
Sant pou Pwatrin ki nan
Nouyok Siti yo

Ou jwenn MetroKat gratis
ansanm ak koupon pou ou
manje

Seévis sosyal gratis

Kijan pou ou pwoteje moun ou gen kontak avek yo
Siou gen TB ki aktif la, gen yon moun ki antrene espesyalman pou sa ki

pral mande ou pou ou bay non tout moun ki te pase anpil tan bd kote ou.

Se ndomal, epi se sél jan pou ou anpeche 16t moun vin gen jém TB yo tou.

Moun sa yo ka fanmi ou, zanmi ou, moun ki nan travay ou; nou rele

moun sa yo kontak.

Toutotan ou pa pran medikaman pou TB yo, ou ka bay kontak ou yo jém yo.

Yon anplwaye pral pale ak kontak ou yo, sitou sa ki f& anpil tan bod kote ou yo

anvan ou te kdomanse pran remed yo. Konsa, yo ka f& tés TB a tou epi sa ka

anpeche yo vin malad.




Nou ba ou garanti, n ap kenbe tout bagay sa yo osekre. Menm si youn nan
kontak ou yo konnen ou gen TB, anplwaye a pa p sévi ak non ou ditou l& 1 ap
pale avék yo. Pafwa, moun nan gen dwa oblije pale ak bos travay ou. L ap
oblije bay bos la non ou dekwa pou se moun ki travay bo kote ou yo ki teste.
Men n ap mande sipévize ou la pou 1 pa pale desa ak 1ot moun.

Li enpotan pou ou pale ak dokté a oubyen ak anplwaye ki nan klinik la de tout
kontak ou yo. Sa anpeche moun ki enpdtan pou ou yo — fanmi ou ak zanmi
ou — pran jém TB a tou.

Mwen pa t konnen si m te gen TB ki aktif la jiskaske
m te komanse santi m malad, men antretan m te
gen tan enfekte ti pitit mwen an ki gen 4 an. Sa fe m
mal anpil. Men dokté a di nenpot ki moun ka pran
jém TB a — se pa fot mwen. Sa te soulaje m anpil.

Depatman Lasante te ede m anpil tou. Yo vin lakay
mwen epi yo teste tout fanmi m pou TB. Koulye

a, m ap pran medikaman mwen, ti pitit gason m
nan ap pran medikaman li, epi mwen pa ka bay lot
moun li anko.




Kote pou m jwenn plis enfomasyon, kote
pou m fe tes yo ak tretman

Plis enfomasyon sou TB

Si ou bezwen plis enfomasyon nan men Depatman Lasante, ale sou enténét
la nan www.nyc.gov/health/TB, oubyen rele 311 epi mande enfdmasyon sou
TB.

Lot kote ki gen enfomasyon sou TB tou:
° Centers for Disease Control and Prevention (Sant pou Kontwole
epi Anpeche Maladi Gaye)
www.cdc.gov/nchstp/tb/fags/qa.htm

¢ Charles P. Felton National TB Center (Sant Nasyonal pou TB
Charles P. Felton)
www.harlemtbcenter.org/tb101/tb10]1_index.htm

° TB Education & Training Resources Website (Sit sou Edikasyon
ak Fomasyon sou TB)

www.findtbresources.org

* World Health Organization (Oganizasyon Mondyal pou Lasante)

www.who.int/health_topics/tib&kiloz/en




Sant pou Pwatrin nan Vil Nouyok la

Tout Sant pou Pwatrin yo:

* Bay bon swen gratis

* Gen entéprét nan plis pase 170 lang

* Ou pa bezwen gen asirans maladi

* Nou pa p mande ou si ou isit la legalman ou pa

Morrisania Chest Center
1309 Fulton Avenue, 1st Floor
Bronx, NY 10456

Fort Greene Chest Center

295 Flatbush Avenue Extension,
4th Floor

Brooklyn, NY 11201

Washington Heights Chest Center
600 West 168th Street, 3rd Floor
New York, NY 10032

Corona Chest Center
34-33 Junction Boulevard, 2nd Floor
Jackson Heights, NY 11372

Richmond Chest Center
51 Stuyvesant Place, 4th Floor
Staten Island, NY 10301




PWOTEJE TET OU
PWOTEJE FANMI OU



